








[bookmark: _Toc122689909]ܣܢܵܕܝܵܬܹܐ ܕܫܘܼܚܠܵܦܵܐ ܕܐܲܚܬܘܿܢ ܡܵܨܝܼܬܘܿܢ ܕܚܵܪܓ̰ܝܼܬܘܿܢ ܠܵܗܿ ܡܲܘܲܠܬܵܐ ܕ NDIS ܥܲܠܲܝܗܝ
ܐܵܬܘܿܪܵܝܵܐ | Assyrian

[bookmark: _Toc122689910]ܐܲܚܬܘܿܢ ܡܵܨܝܼܬܘܿܢ ܕܛܵܠܒܝܼܬܘܿܢ ܡܼܢ ܚܲܕ ܦܲܪܨܘܿܦܵܐ ܕܗܲܝܸܪܠܵܘܟܼܘܿܢ:
ܕܦܲܪܡܝܼܬܘܿܢ ܠܐܵܗܵܐ ܐܸܫܛܵܪܵܐ
ܕܡܲܫܟܼܚܝܼܬܘܿܢ ܡܵܘܕܥܵܢܘܼܬܵܐ ܒܘܼܫ ܙܵܘܕܵܐ.
ܡܵܘܕܥܵܢܘܼܬܵܐ ܕܡܲܚܒܲܪܬܵܐ ܝܼܠܵܗܿ ܓܵܘ ܚܘܼܬܵܡܵܐ ܕܐܵܗܵܐ ܐܸܫܛܵܪܵܐ.

ܘܲܟܝܼܠܘܼܬܵܐ ܐܲܬܪܵܝܬܵܐ ܕܥܲܪܵܒܼܘܼܬܵܐ ܕܫܲܦܠܘܼܬܵܐ (National Disability Insurance Agency (NDIA)) ܟܬܝܼܒܼܠܵܗܿ ܐܵܗܵܐ ܐܸܫܛܵܪܵܐ.
ܐܝܼܡܲܢ ܕܐܲܚܢܲܢ ܡܲܦܠܸܚܲܚ ܠܚܲܒܪܵܐ ܕ 'ܐܲܚܢܲܢ'، ܡܲܥܢܵܝܹܗ ܝܼܠܹܗ NDIA.
ܐܲܚܢܲܢ ܟܹܐ ܡܲܩܪܸܒܼܲܚ ܠܐܸܣܟܹܝܡܵܐ ܐܲܬܪܵܝܵܐ ܕܥܲܪܵܒܼܘܼܬܵܐ ܕܫܲܦܠܘܼܬܵܐ ܝܲܢ NDIS.
ܐܵܗܵܐ ܟܬܵܒܼܵܐ ܝܼܠܹܗ ܒܘܼܬ ܣܢܵܕܝܵܬܹܐ ܕܫܘܼܚܠܵܦܵܐ ܕܐܲܚܬܘܿܢ ܡܵܨܝܼܬܘܿܢ ܕܚܲܪܓ̰ܝܼܬܘܿܢ ܠܵܗܿ ܡܲܘܲܠܬܵܐ ܕ NDIS ܥܲܠܲܝܗܝ.

[bookmark: _Toc185515053]ܣܢܵܕܝܵܬܹܐ ܕܫܘܼܚܠܵܦܵܐ
ܣܢܵܕܝܵܬܹܐ ܕܫܘܼܚܠܵܦܵܐ ܝܼܢܵܐ ܣܢܵܕܝܵܬܹܐ:
ܐܲܚܢܲܢ ܐ݉ܡܝܼܪܠܲܢ ܕܐܲܚܬܘܿܢ ܠܹܐ ܡܵܨܝܼܬܘܿܢ ܕܚܵܪܓ̰ܝܼܬܘܿܢ ܠܵܗܿ ܡܲܘܲܠܬܵܐ ܕ NDIS ܥܲܠܲܝܗܝ
ܩܵܐܠܵܘܟܼܘܿܢ ܕܡܲܦܠܸܚܝܼܬܘܿܢ ܠܗܘܿܢ ܓܵܘ ܚܲܕܟܡܵܐ ܐܲܗܘܵܠܵܬܹܐ.
ܐܲܚܬܘܿܢ ܒܲܠܟܵܐ ܗܵܘܹܐܠܵܘܟܼܘܿܢ ܦܣܵܣܵܐ ܕܩܵܢܝܼܬܘܿܢ ܚܕܵܐ ܣܢܵܕܬܵܐ ܕܫܘܼܚܠܵܦܵܐ ܐܸܢ ܐܲܚܢܲܢ ܩܲܒܠܲܚ. 
ܚܕܵܐ ܣܢܵܕܬܵܐ ܕܫܘܼܚܠܵܦܵܐ ܓܵܪܸܓ: 
ܫܵܩܠܵܐ ܠܹܗ ܫܲܘܦܵܐ ܕܚܕܵܐ ܣܢܵܕܬܵܐ ܓܵܘ ܚܘܼܛܵܛܵܘܟܼܘܿܢ 
ܕܵܩܪܵܐ ܗܲܪ ܐܲܝܟܼ ܛܝܼܡܵܐ ܕܣܢܵܕܬܵܐ ܝܲܢ ܒܘܼܫ ܚܲܕܟ̰ܵܐ ܡܼܢ ܛܝܼܡܵܐ ܕܣܢܵܕܬܵܐ ܕܓܵܘ ܚܘܼܛܵܛܵܘܟܿܘܿܢ 
ܗܵܘܝܵܐ ܨܦܵܝܝܼ ܩܵܐܠܵܘܟܼܘܿܢ ܗܲܪ ܐܲܝܟܼ ܣܢܵܕܬܵܐ ܕܓܵܘ ܚܘܼܛܵܛܵܘܟܼܘܿܢ ܝܲܢ ܒܘܼܫ ܨܦܵܝܝܼ ܡܸܢܘܿܗܿ. 
[bookmark: _Toc185515054]ܣܢܵܕܝܵܬܹܐ ܕܐܲܚܬܘܿܢ ܒܲܠܟܵܐ ܗܵܘܹܐܠܵܘܟܼܘܿܢ ܦܣܵܣܵܐ ܕܚܲܪܓ̰ܝܼܬܘܿܢ ܠܵܗܿ ܡܲܘܲܠܬܵܐ ܕ NDIS ܥܲܠܲܝܗܝ
[bookmark: _Toc185515055]ܡܸܢܕܝܼܵܢܹܐ ܥܝܵܕܵܝܹܐ ܬܲܓܵܪܵܝܹܐ ܡܸܬܩܲܢܝܵܢܹܐ ܕܒܲܝܬܘܼܬܵܐ
ܐܵܗܵܐ ܝܲܥܢܹܐ ܡܸܢܕܝܼܵܢܹܐ ܩܵܐ ܚܲܕ ܒܲܝܬܵܐ ܕܦܝܼܫܵܐ ܝܢܵܐ ܡܫܘܼܪܸܪܹܐ ܕܟܹܐ ܗܲܝܸܪܝܼ:
ܒܡܠܵܝܬܵܐ ܕܣܢܝܼܩܘܼܝܵܬܹܐ ܕܫܲܦܠܘܼܬܵܐ 
ܕܐܲܚܬܘܿܢ ܗܵܘܝܼܬܘܿܢ ܫܲܪܝܹܐ (ܬܟܼܝܼܠܹܐ ܠܓܵܢܵܘܟܼܘܿܢ). 
ܚܲܕܟܡܵܐ ܐ݉ܢܵܫܹܐ ܒܲܠܟܵܐ ܗܵܘܝܼ ܡܵܨܝܵܢܹܐ ܕܚܵܪܓ̰ܝܼ ܠܵܗܿ ܡܲܘܲܠܬܵܐ ܕ NDIS ܥܲܠ ܬܸܟܢܘܿܠܘܿܓ̰ܝܵܐ ܗܲܝܸܪܵܢܬܵܐ.
ܬܸܟܢܘܿܠܘܿܓ̰ܝܵܐ ܗܲܝܸܪܵܢܬܵܐ ܝܲܥܢܹܐ ܡܸܢܕܝܼܵܢܹܐ ܕܟܹܐ ܗܲܝܸܪܝܼ ܩܵܐ ܐ݉ܢܵܫܹܐ ܕܐܝܼܬܠܗܘܿܢ ܫܲܦܠܘܼܬܵܐ.
[bookmark: _Toc185515056]ܣܵܥܲܬܹܐ ܗܵܘܢܵܢܹܐ
ܚܕܵܐ ܣܵܥܲܬ ܗܵܘܢܵܢܬܵܐ ܝܼܠܵܗܿ ܚܲܕ ܡܸܢܕܝܼ ܕܟܹܐ:
ܐܵܣܸܪܠܵܘܟܼܘܿܢ ܒܐܸܢܬܸܪܢܸܬ
ܕܐܲܚܬܘܿܢ ܡܵܨܝܼܬܘܿܢ ܕܠܵܒܼܫܝܼܬܘܿܢ ܠܹܗ ܥܲܠ ܐܘܼܪܸܟܬܵܘܟܼܘܿܢ.
ܐܲܚܬܘܿܢ ܒܲܠܟܵܐ ܗܵܘܝܼܬܘܿܢ ܡܵܨܝܵܢܹܐ ܕܚܵܪܓ̰ܝܼܬܘܿܢ ܠܵܗܿ ܡܲܘܲܠܬܵܐ ܕ NDIS ܥܲܠ ܚܕܵܐ ܣܵܥܲܬ ܗܵܘܢܵܢܬܵܐ ܐܸܢ ܗܿܝ ܣܵܥܲܬ: 
ܗܲܝܸܪܵܐ ܠܵܘܟܼܘܿܢ ܕܝܵܗܒܼܝܼܬܘܿܢ ܘܫܵܩܠܝܼܬܘܿܢ
ܝܼܠܵܗܿ ܗܿܝ ܐܘܼܪܚܵܐ ܒܘܼܼܫ ܨܦܵܝܝܼ ܩܵܐܠܵܘܟܼܘܿܢ ܕܝܵܗܒܼܝܼܬܘܿܢ ܘܫܵܩܠܝܼܬܘܿܢ.
[bookmark: _Toc185515057]ܠܘܼܚܹܐ ܐܸܠܸܟܬܪܘܿܢܵܝܹܐ
ܚܲܕ ܠܘܼܚܵܐ ܐܸܠܸܟܬܪܘܿܢܵܝܵܐ ܝܼܠܹܗ ܚܲܕ ܡܸܢܕܝܼ ܕ:
ܐܵܣܸܪܠܵܘܟܼܘܿܢ ܒܐܸܢܬܸܪܢܸܬ
ܐܲܚܬܘܿܢ ܡܵܨܝܼܬܘܿܢ ܕܡܲܚܕܸܪܝܼܬܘܿܢ ܠܹܗ ܥܲܡܵܘܟܼܘܿܢ ܒܟܠ ܕܘܼܟܬܵܐ.
ܐܲܚܬܘܿܢ ܒܲܠܟܵܐ ܗܵܘܝܼܬܘܿܢ ܡܵܨܝܵܢܹܐ ܕܚܵܪܓ̰ܝܼܬܘܿܢ ܠܵܗܿ ܡܲܘܲܠܬܵܐ ܕ NDIS ܥܲܠ ܚܲܕ ܠܘܼܚܵܐ ܐܸܠܸܟܬܪܘܿܢܵܝܵܐ ܐܸܢ ܗܿܘ ܠܘܼܚܵܐ:
ܗܲܝܸܪܵܐ ܠܵܘܟܼܘܿܢ ܕܝܵܗܒܼܝܼܬܘܿܢ ܘܫܵܩܠܝܼܬܘܿܢ
ܝܼܠܵܗܿ ܗܿܝ ܐܘܼܪܚܵܐ ܒܘܼܼܫ ܨܦܵܝܝܼ ܩܵܐܠܵܘܟܼܘܿܢ ܕܝܵܗܒܼܝܼܬܘܿܢ ܘܫܵܩܠܝܼܬܘܿܢ.
[bookmark: _Toc185515058]ܬܹܠܹܦܘܿܢܹܐ ܗܵܘܢܵܢܹܐ
ܚܲܕ ܬܹܠܹܦ̮ܘܿܢ ܗܵܘܢܵܢܵܐ ܝܼܠܹܗ ܚܲܕ ܡܸܢܕܝܼ ܕ:
ܐܵܣܸܪܠܵܘܟܼܘܿܢ ܒܐܸܢܬܸܪܢܸܬ
ܐܲܚܬܘܿܢ ܡܵܨܝܼܬܘܿܢ ܕܡܲܚܕܸܪܝܼܬܘܿܢ ܠܹܗ ܥܲܡܵܘܟܼܘܿܢ ܒܟܠ ܕܘܼܟܬܵܐ.
ܐܲܚܬܘܿܢ ܒܲܠܟܵܐ ܗܵܘܝܼܬܘܿܢ ܡܵܨܝܵܢܹܐ ܕܚܵܪܓ̰ܝܼܬܘܿܢ ܠܵܗܿ ܡܲܘܲܠܬܵܐ ܕ NDIS ܥܲܠ ܚܲܕ ܬܹܠܹܦ̮ܘܿܢ ܗܵܘܢܵܢܵܐ ܐܸܢ ܗܿܘ ܬܹܠܹܦܘܿܢ ܗܵܘܢܵܢܵܐ:
ܗܲܝܸܪܵܐ ܠܵܘܟܼܘܿܢ ܕܝܵܗܒܼܝܼܬܘܿܢ ܘܫܵܩܠܝܼܬܘܿܢ
ܝܼܠܵܗܿ ܗܿܝ ܐܘܼܪܚܵܐ ܒܘܼܼܫ ܨܦܵܝܝܼ ܩܵܐܠܵܘܟܼܘܿܢ ܕܝܵܗܒܼܝܼܬܘܿܢ ܘܫܵܩܠܝܼܬܘܿܢ.
[bookmark: _Toc185515059]ܬܘܼܠܚܵܡܹܐ (Apps) ܩܵܐ ܢܝܼܫܹܐ ܕܡܸܬܡܲܛܝܵܢܘܼܬܵܐ ܘܕܝܵܗܒܼܫܩܵܠܵܐ
ܬܘܼܠܚܵܡܹܐ (Apps) ܩܵܐ ܢܝܼܫܹܐ ܕܡܸܬܡܲܛܝܵܢܘܼܬܵܐ ܘܕܝܵܗܒܼܫܩܵܠܵܐ ܝܼܢܵܐ ܚܘܼܪܙܹܐ ܕ:
ܐܲܚܬܘܿܢ ܡܵܨܝܼܬܘܿܢ ܡܲܬܒܼܝܼܬܘܿܢ ܠܗܘܿܢ ܥܲܠ ܚܲܕ ܡܸܢܕܝܼ، ܐܲܝܟܼ ܚܲܕ ܠܘܼܚܵܐ ܐܸܠܸܟܬܪܘܿܢܵܝܵܐ
ܗܲܝܸܪܝܼ ܠܵܘܟܼܘܿܢ ܕܝܵܗܒܼܝܼܬܘܿܢ ܘܫܵܩܠܝܼܬܘܿܢ.
ܐܲܚܬܘܿܢ ܒܲܠܟܵܐ ܗܵܘܝܼܬܘܿܢ ܡܵܨܝܵܢܹܐ ܕܚܵܪܓ̰ܝܼܬܘܿܢ ܠܵܗܿ ܡܲܘܲܠܬܵܐ ܕ NDIS ܥܲܠ ܬܘܼܠܚܵܡܹܐ ܐܸܢ ܐܵܢܝܼ ܬܘܼܠܚܵܡܹܐ:
ܗܲܝܸܪܝܼ ܠܵܘܟܼܘܿܢ ܕܝܵܒܼܝܼܬܘܿܢ ܘܫܵܩܠܝܼܬܘܿܢ
ܝܼܢܵܐ ܗܿܝ ܐܘܼܪܚܵܐ ܒܘܼܼܫ ܨܦܵܝܝܼ ܩܵܐܠܵܘܟܼܘܿܢ ܕܝܵܗܒܼܝܼܬܘܿܢ ܘܫܵܩܠܝܼܬܘܿܢ.
[bookmark: _Toc185515060]ܡܵܘܕܥܵܢܘܼܬܵܐ ܒܘܼܫ ܙܵܘܕܵܐ ܒܘܼܬ ܐܵܗܵܐ ܐܸܫܛܵܪܵܐ
ܩܵܐ ܡܵܘܕܥܵܢܘܼܬܵܐ ܒܘܼܫ ܙܵܘܕܵܐ ܒܘܼܬ ܐܵܗܵܐ ܐܸܫܛܵܪܵܐ، ܐܸܢ ܒܲܣܡܵܐܠܵܘܟܼܘܿܢ ܡܲܚܒܸܪܘܼܢ ܠܲܢ.
ܐܲܚܬܘܿܢ ܡܵܨܝܼܬܘܿܢ ܕܡܲܚܒܸܪܝܼܬܘܿܢ ܠܲܢ  1800 800 110
ܐܲܚܬܘܿܢ ܡܵܨܝܼܬܘܿܢ ܕܫܲܕܪܝܼܬܘܿܢ ܠܲܢ ܚܲܕ ܐܝܼܡܵܝܠ enquiries@ndis.gov.au
ܐܲܚܬܘܿܢ ܡܵܨܝܼܬܘܿܢ ܕܣܲܚܒܸܪܝܼܬܘܿܢ ܚܲܕ ܡܼܢ ܡܲܟܼܬܒܼܹܐ ܕܕܝܼܲܢ ܦܲܪܨܘܿܦܵܐܝܼܬ
ܐܲܚܬܘܿܢ ܡܵܨܝܼܬܘܿܢ ܕܡܲܫܟܼܚܝܼܬܘܿܢ ܡܲܟܼܬܒܼܵܘܟܼܘܿܢ ܡܲܗܲܠܵܝܵܐ ܥܲܠ ܫܲܘܦܵܐ ܐܸܠܸܟܬܪܘܿܢܵܝܵܐ ܕ NDIS.ndis.gov.au/contact/locations
[bookmark: _Toc182297281][bookmark: _Toc182298545][bookmark: _Toc185515061]ܝܠܘܿܦܘܼܢ ܒܘܼܫ ܙܵܘܕܵܐ ܒܘܼܬ NDIA
ܣܲܚܒܸܪܘܼܢ ܠܫܲܘܦܲܢ ܐܸܠܸܟܬܪܘܿܢܵܝܵܐ ndis.gov.au
ܬܒܘܿܥܘܼܢ ܠܲܢ ܥܲܠ ܡܸܨܥܲܢ ܕܝܘܼܕܵܥܵܐ ܫܲܘܬܵܦܵܝܵܐ
Facebook، Twitter، Instagram، YouTube، LinkedIn
[bookmark: _Toc182297282][bookmark: _Toc182298546][bookmark: _Toc185515062]ܩܢܹܝܡܘܼܢ ܗܲܝܲܪܬܵܐ ܩܵܐ ܕܡܲܚܒܸܪܝܼܬܘܿܢ ܠܲܢ
ܩܵܐ ܐ݉ܢܵܫܹ̈ܐ ܕܣܢܝܼܩܹܐ ܝܢܵܐ ܠܗܲܝܲܪܬܵܐ ܒܠܸܫܵܢܵܐ ܐܸܢܓܠܸܣܢܵܝܵܐ ܡܵܨܝܼܬܘܿܢ ܡܲܚܒܸܪܝܼܬܘܿܢ ܩܵܐ
ܚܸܠܡܲܬ ܕܬܲܪܓܲܡܬܵܐ (Translating and Interpreting Service (TIS))131 450 
ܩܵܐ ܐ݉ܢܵܫܹ̈ܐ ܕܝܼܢܵܐ ܟܲܪܹܐ ܝܲܢ ܐܝܼܬܠܗܘܿܢ ܥܲܣܩܘܼܬܵܐ ܒܫܡܵܥܬܵܐ، ܐܲܚܬܘܿܢ ܡܵܨܝܼܬܘܿܢ ܕܡܲܦܠܸܚܝܼܬܘܿܢ
 ܠܵܗܿ ܚܸܠܡܲܬ ܕܡܲܡܛܵܝܬܵܐ ܐܲܬܪܵܝܬܵܐ (National Relay Service) relayservice.gov.au 
ܐܲܚܬܘܿܢ ܡܵܨܝܼܬܘܿܢ ܕܡܲܦܠܸܚܝܼܬܘܿܢ ܐܘܼܪܚܵܐ ܕܐܸܓܲܪܬܵܐ ܕܬܹܠܹܦ̮ܘܿܢ (TTY) 1800 555 677.
ܐܲܚܬܘܿܢ ܡܵܨܝܼܬܘܿܢ ܡܲܦܠܸܚܝܼܬܘܿܢ ܡܲܡܛܵܝܬܵܐ ܕܩܵܠܵܐ.1800 555 727 

